
हिन्दुस्तान

एसआईआर में सहयोग के

लिए भाजपा ने उतारी टीमें
देहरादून, वरिष्ठ संवाददाता।  विशेष
गहन पुनरीक्षण (एसआईआर)
अभियान को सफल बनाने के लिए
भाजपा की महानगर इकाई ने मैदान में

टीमें उतार दी हैं।  इसके तहत कार्यकर्ता

बूथवार मतदाता सूची के शुद्धीकरण
और नए मतदाताओं के पंजीकरण के
लिए घर-घर संपर्क कर रहे हैं।

आगामी विधानसभा चुनावों को
देखते हुए भाजपा इस अभियान के

जरिये संगठनात्मक मजबूती के साथ-
साथ मतदाताओं की मनोस्थिति और

बूथ स्तर के चुनावी समीकरणों का भी

आकलन कर रही है। नए मतदाताओं

बूथ स्तर पर मतदाता

पंजीकरण शुद्धीकरण
पर दिया जाएगा जोर

के पंजीकरण और इस अभियान के
प्रभावी संचालन की जिम्मेदारी

विधायकों के साथ ही मंडल स्तर के

पदाधिकारियों को भी सौंपी गई है।

भाजपा महानगर अध्यक्ष सिद्धार्थ

अग्रवाल ने बताया कि अभियान

लोकतंत्र को पारदर्शी बनाने की दिशा में

पहल है। कार्यकर्ता घर-घर संपर्क कर

पात्र मतदाताओं का पंजीकरण

सुनिश्चित कराने का प्रयास कर रहे हैं।

दैनिक जागरण

सर्विस वोटरों का नहीं होगा

विशेष गहन पुनरीक्षण
राज्य ब्यूरो, जागरण • देहरादून :

मतदाता सूची के विशेष गहन

पुनरीक्षण (एसआइआर) को लेकर
सैन्य बहुल उत्तराखंड के निवासी
सैन्य वोटरों को लेकर उठ रहे

सवालों के बीच मुख्य निर्वाचन
अधिकारी कार्यालय ने स्थिति स्पष्ट

कर दी है। निर्वाचन विभाग ने कहा

है कि सर्विस वोटर श्रेणी में पंजीकृत
सैन्य कर्मियों का एसआइआर नहीं
किया जाएगा। उनका नाम पुनरीक्षण
के बाद प्रकाशित होने वाली मतदाता

सूची में पहले की तरह सर्विस वोटर
श्रेणी में ही बना रहेगा।

प्रदेश में इन दिनों मतदाता सूची

के विशेष गहन पुनरीक्षण का कार्य

चल रहा है। इसके तहत मौजूदा
मतदाताओं के विवरण का सत्यापन

किया जा रहा है तथा उनके नामों

का वर्ष 2003 की मतदाता सूची
सहित अन्य अभिलेखों से मिलान

किया जा रहा है। सैन्य कर्मियों और

उनके परिवारों में भी उन्हें पुनः

सत्यापन की प्रक्रिया से गुजरना होगा
या नहीं, इसे लेकर जिज्ञासा बनी

हुई थी। मुख्य निर्वाचन अधिकारी

कार्यालय के अनुसार भारतीय सेना,
अर्द्धसैनिक बलों और अन्य पात्र

सेवाओं में कार्यरत जिन कर्मियों का

नाम सर्विस वोटर के रूप में दर्ज है,

उन्हें एसआइआर की प्रक्रिया में
शामिल नहीं किया जाएगा। ऐसे

प्रदेश में हैं 89 हजार से अधिक

सर्विस मतदाता, सेना के साथ

विभिन्न स्थानों पर हैं तैनात

मुख्य निर्वाचन अधिकारी डा बीवीआरसी
पुरुषोत्तम जागरण आर्काइव

मतदाताओं की निर्वाचन संबंधी

स्थिति यथावत बनी रहेगी और

पुनरीक्षण के बाद प्रकाशित सूची में
भी उनका नाम सर्विस वोटर श्रेणी

में ही रहेगा। सेना में होने के कारण

इनका पहले से ही सत्यापन हुआ

रहता है। राज्य के मुख्य निर्वाचन
अधिकारी डा बीवीआरसी पुरुषोत्तम

ने बताया कि जो सेना से सेवानिवृत्त
होकर घर वापस आ चुके हैं। उनका
नाम सामान्य मतदाता के रूप में

दर्ज होगा। उनका विशेष गहन

पुनरीक्षण अन्य सामान्य मतदाताओं
की तरह किया जाएगा। ऐसे
मतदाताओं को निर्धारित प्रक्रिया के

तहत आवश्यक विवरण उपलब्ध

कराने होंगे।

दैनिक जागरण

अभियान तेज, अब सूची मिलान के साथ अंतिम पड़ताल
विशेष गहन
पुनरीक्षण

जागरण संवाददाता, देहरादूनः उत्तराखंड
में विशेष गहन पुनरीक्षण

(एसआइआर) अभियान अब अंतिम

चरण में पहुंच गया है। राजधानी
देहरादून में मतदाता सूची को शत-

प्रतिशत त्रुटिरहित बनाने के लिए वर्ष
2003 और वर्ष 2025 की मतदाता

सूचियों का व्यापक मिलान किया
जाएगा। इस प्रक्रिया का उद्देश्य ऐसे
मतदाताओं की पहचान करना है.

जिनके नाम पहले की सूची में दर्ज
थे, लेकिन किसी कारणवश वर्तमान

• दून में 20 प्रतिशत मतदाताओं की
फाइनल मैपिंग शेष

• वर्ष 2003 और वर्ष 2025 की

वोटर लिस्ट का होगा मिलान

• 100 वार्डों की वर्ष 2025 की
मतदाता सूची तैयार कर ली  है

सूची में शामिल नहीं हो पाए हैं।

निर्वाचन विभाग के अनुसार देहरादून
नगर निगम क्षेत्र के सभी 100 वाड

की वर्ष 2025 की मतदाता सूची तैयार
कर ली गई  है।

अब इसे वर्ष 2003 की मतदाता

सूची के साथ मिलाकर देखा जाएगा

कि किन मतदाताओं के नाम वर्तमान

सूची में नहीं हैं। ऐसे मामलों की
विशेष जांच की जाएगी और पात्र

व्यक्तियों को मतदाता सूची में नाम
दर्ज कराने का अवसर दिया जाएगा।

एसआइआर अभियान के तहत अब
तक लगभग 80 प्रतिशत मतदाताओं

की मैपिंग पूरी हो चुकी है, जबकि
शेष 20 प्रतिशत मतदाताओं का
सत्यापन और अंतिम मिलान कार्य

जारी है। बूथ स्तर के अधिकारी
(बीएलओ) घर-घर जाकर जानकारी
जुटा रहे हैं और जिन व्यक्तियों के
नाम सूची में  हैं, उन्हें आवश्यक प्रपत्र

भी उपलब्ध कराए जा रहे हैं। वर्ष

2003 की सूची को आधार मानने का
कारण यह है कि उत्तराखंड राज्य

गठन के शुरुआती वर्षों की यह सबसे
महत्वपूर्ण मतदाता सूची मानी जाती

है। इससे उन मतदाताओं का भी पता
चल सकेगा, जो वर्षों के दौरान

स्थानांतरण, तकनीकी त्रुटियों या अन्य

कारणों से सूची से बाहर हो गए हैं।

हिन्दुस्तान

बूथ की मजबूती को
लेकर भाजपा में चर्चा

देहरादून। भाजपा ने रविवार को कैंट
विधानसभा क्षेत्र में विधायक सविता

कपूर के नेतृत्व में सघन प्रवास
कार्यक्रम आयोजित किया। चार सत्रों

में हुई बैठकों में राजनीतिक और
संगठनात्मक रणनीति पर मंथन किया

गया। इसकी शुरुआत कैंट विधायक
कार्यालय में आयोजित कोर कमेटी

बैठक से हुई।

इस बैठक में राज्यसभा सांसद नरेश

बंसल, विधायक सविता कपूर, कुंवर
जपिंदर सिंह, विनय गोयल, आदित्य
चौहान, महानगर अध्यक्ष सिद्धार्थ

अग्रवाल ने संगठन की मजबूती और

बूथ सशक्तीकरण पर चर्चा की।

मुख्य निर्वाचन अधिकारी, उत्तराखण्ड
Chief Electoral Officer, Uttarakhand

https://ceo.uk.gov.in CEOUttarakhand


